
Sebagaimana yang kita ketahui, Semenanjung Malaysia memiliki sejarah dan evolusi
kebudayaan yang sangat panjang. Bermula dari zama prasejarah Palaeolitik, Neolitik dan
zaman logam. Zaman protosejarah merupakan zaman hubungan awal pembentukan
kerajaan awal, urbanisasi dan akulturasi budaya. Di zaman Protosejarah di Malaysia ianya
melibatkan penemuan yang memiliki ciri Hindu-Budha dan ditarikhkkan dari kurun ke-2
hungga ke-14 Masihi.

Kronologi Kedah Tua

Zaman Pra-Kedah Tua (Kurun ke-6 hingga ke-2 Sebelum Masihi)
Kemunculan awal Kedah Tua (kurun ke-2 sebelum Masihi-Kurun ke-2 Masihi)
Perkembangan Industri Besi Sungai Batu (kurun ke-2 hingga ke- Masihi)
Proses Urbanisasi Kedah Tua (Kurun ke-4 hingga ke-9 Masihi)

Kemuncak Perdagangan Kedh Tua (Kurun ke-9 hingga ke-14 Masihi)

Kebanyakkan kerajaan-kerajaan awal di Asia Tenggara mempunyai unsur Kebudayaan
India. Hal ini disebabkan oleh satu proses kebudayaan yang dikenali sebagai
Indianisasi. Proses ini telah berlaku di Sumatra, Jawa, Bali dan Indochina.

Walaubagaimanapun, proses Indianisasi tidak berlaku pada kadar yang sama di semua
kawasan. Bagimana dengan Kedah Tua? Adakah kita mempunyai rekod sejarah?
Berdasarkah penceritaan dari Dr. Nasha, H.g. Quaritch Wales mencadangkan teori
kolonisasi Continuous arrival of Indian to Kedah dengan mengatakan dengan jelas
bahawa Kedah Tua ini merupakan satu koloni India yang masyarakat tempatan
mengamalkan kebudayaan India Asli. Ini adalah berdasarkan bukti artifak yang
menunjukkan pengaruh Vengi, Amaravati, Gupta dan Pasca-Gupta. Teori yang
dicadangkan oleh Quarithc-Wales ditolak oleh Alastair Lamb. Beliau mencadangkan
teori akulturasi iaitu Hibrid antara Kebudayaan India dan tempatan. Ini berdasarkan
penggunaan kayu sebagai struktur candi dan ianya mempunyai persamaan dengan
candi-candi di Sumatra, Bali dan Jawa. Nik Hassan Shuhaimi menyokong teori tersebut
berdasarkan kajian di Kampung Sungai Mas. Jane S. Allen dan Minchel J. Hergoualc'h
mengatakan bahawa kebudayaan India tidak mempengaruhi kebudayaan tempatan.
Tinggalan Hindu-Budha merupakan tinggalan pedagang dan masyarakat tempatan
mengamalkan kepercayaan animisme.




Kedah Tua.

Kedah Tua merupakan sekumpulan penempatan-penempatan
pinggir dan lembah sungai yang terletak di pantai Barat Laut
Semenanjung Tanah Melayu yang dimana penempatan masyarakat
awal Kedah Tua tertumpu di Lembah Bujang, yang merangkumi
kawasan Bukit Choras, Gunung Jerai, Lembah Sungai Merbok-
Muda hingga ke Cherok Tokkun. Pelabuhan Kedah Tua wujud
dari kurun ke-2 hingga ke-14 Masihi. Kedah Tua merupakan satu
tempat yang istimewa kerana jumlah penemuan artifak yang
banyak dan kesinambungan kebudayaan yang panjang. Ini adalah
hasil dari lokasi yang strategic, biodiversity, persekitaran geologi
dan gemografi yang sesuai. Pelabuhan Kedah Tua berkembang
dengan adanya kedatangan pedagang-pedagang asing secara
berterusan yang membawa perkembangan ekonomi, pemindahan
teknologi dan kebudayaan dan seterusnya pemangkin proses.

Hasil daripada ceramah yang disampaikan oleh Dr Nasha,
ianya dapat disimpulkan bahawa Kedah Tua tidak boleh
dilihat sebagai sebuah kerajaan atau pelabuhan yang
berpusat, tetapi ianya merupakan sekumpulan
penempatan yang berbeza yang terletak di sekitar Lembah
Bujang dan kawasan Barat Laut Semenanjung. Hayan
penempatan tertentu sahaja berfungsi sebagai pusat
perdagangan dan dapat menanmpung komuniti
pedagang-pedagang asing.

